
КОМИ РЕСПУБЛИКАЛӦН ОЛАНПАС
Коми Республикаын муниципальнӧй районъяслӧн (кар кытшъяслӧн) муниципальнӧй юкӧнъясса меставывса асвеськӧдлан органъяслы Ставроссияса видз-му овмӧс перепись дасьтӧм да нуӧдӧм серти канму уджмогъяс сетӧм йылысь
Примитӧма Коми Республикаса
Каналан Сӧветӧн




  2015 вося йирым тӧлысь 22 лунӧ

Тайӧ Оланпасыс "Ставроссияса видз-му овмӧс перепись йылысь" Федеральнӧй оланпас серти урчитӧ Коми Республикаын муниципальнӧй юкӧнъяслӧн меставывса асвеськӧдлан органъяслы 2016 вося Ставроссияса видз-му овмӧс перепись дасьтӧм да нуӧдӧм серти канму уджмогъяс сетӧмлысь инӧда да котыртан подувъяс (водзӧ – Ставроссияса видз-му овмӧс перепись). 

1 статья
Коми Республикаын муниципальнӧй районъясса (кар кытшъясса) муниципальнӧй юкӧнъяслӧн меставывса асвеськӧдлан органъяслы (водзӧ – меставывса асвеськӧдлан органъяс) сетны Ставроссияса видз-му овмӧс перепись дасьтӧм да нуӧдӧм кузя татшӧм уджмогъяс, кутшӧмъясӧс збыльмӧдӧм могысь сетӧма Россия Федерацияса субъектъяслӧн олӧмӧ пӧртысь власьт органъяслы (водзӧ – канму уджмогъяс):

1) могмӧдны жыръясӧн, кутшӧмъяс лӧсялӧны йӧзлы велӧдчӧм да уджалӧм вылӧ, кодъяс чукӧртӧны видз-му овмӧсса перепись объектъяс йылысь тӧдмӧгъяс, видз-му овмӧс переписьысь переписнӧй листъяс да мукӧд документ видзӧм вылӧ; 

2) сетны жыръяс колана видзӧм, кутшӧмъяс лӧсялӧны йӧзлы велӧдчӧм да уджалӧм вылӧ, кодъяс чукӧртӧны видз-му овмӧс перепись объектъяс йылысь тӧдмӧгъяс, видз-му овмӧс переписьысь переписнӧй листъяс да мукӧд документ видзӧм вылӧ, а сідзжӧ сетны транспорт средство да сетны связь услугаяс.
2 статья
1. Меставывса асвеськӧдлан органъяс сетӧм канму уджмогъяс збыльмӧдігӧн вермӧны:
1) ас кадӧ да тырвыйӧ босьтны Коми Республикаса республиканскӧй сьӧмкудйысь сьӧм, кутшӧмӧс арталӧма Коми Республикаын муниципальнӧй районъясса (кар кытшъясса) муниципальнӧй юкӧнъяслӧн сьӧмкудъясӧс субвенцияясӧн, мыйясӧс урчитӧма канму уджмогъяс збыльмӧдӧм вылӧ;

2) содтӧд видзны ассьыныс материальнӧй позянлунъяс да сьӧм канму уджмогъяс збыльмӧдӧм вылӧ сэтшӧм случайясын да пӧрадокын, кутшӧмъясӧс урчитӧма Коми Республикаын муниципальнӧй районъясса (кар кытшъясса) муниципальнӧй юкӧнъяслӧн подувпуктасъясӧн;

3) босьтны канму уджмогъяс збыльмӧдан юалӧмъяс серти Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органлысь гӧгӧрвоӧдӧмъяс да вӧзйӧмъяс; 

4) примитны канму уджмогъяс збыльмӧдан юалӧмъяс серти муниципальнӧй инӧда актъяс;

5) збыльмӧдны мукӧд инӧд, кутшӧмъяс колӧны канму уджмогъяс збыльмӧдӧм могысь.

2. Меставывса асвеськӧдлан органъяслы наӧн канму уджмогъяс збыльмӧдігӧн колӧ:

1) збыльмӧдны канму уджмогъяс Россия Федерацияса оланпастэчас да Коми Республикаса оланпастэчас серти;

2) могмӧдны канму уджмогъяс збыльмӧдӧм вылӧ урчитӧм сьӧм торъя мог вылӧ видзӧмсӧ;

3) сетны Коми Республикаса сьӧм овмӧс министерствоӧ канму уджмогъяс збыльмӧдӧм йылысь да Коми Республикаса республиканскӧй сьӧмкудйысь сьӧм торъя мог вылӧ видзӧм йылысь отчётъяс, кутшӧмӧс урчитӧма Коми Республикаын муниципальнӧй районъяслӧн (кар кытшъяслӧн) муниципальнӧй юкӧнъясса сьӧмкудъясӧ субвенцияясӧн, мыйясӧс урчитӧма канму уджмогъяс збыльмӧдӧм вылӧ;

4) сетны Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧ документъяс, а сідзжӧ мукӧд юӧр, кутшӧм йитчӧма канму уджмогъяс збыльмӧдӧмкӧд; 

5) могмӧдны Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органсӧ условиеясӧн, медым мытшӧдъястӧг нуӧдны канму уджмогъяс збыльмӧдӧм да канму уджмогъяс збыльмӧдӧм вылӧ сетӧм сьӧм видзӧм серти прӧверкаяс;

6) бырӧдны торкалӧмъяс, кутшӧмъясӧс тӧдмалӧма Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт орган канму уджмогъяс збыльмӧдӧм серти прӧверкаяс нуӧдігӧн, примитны наысь видзчысян мераяс;

7) збыльмӧдны мукӧд уджмог, кутшӧмъяс колӧны канму уджмогъяс збыльмӧдігӧн.

3 статья
Коми Республикаса Юралысь меставывса асвеськӧдлан органъясӧн канму уджмогъяс збыльмӧдӧмкӧд йитӧдын:

1) ладмӧдӧ канму уджмогъяс збыльмӧдӧм, та лыдын урчитӧ Коми Республикалӧн олӧмӧ пӧртысь власьт органъясса чина йӧзлысь канму уджмогъяс збыльмӧдӧм вӧсна кывкутысьясӧс;

2) могмӧдӧ канму уджмогъяс збыльмӧдӧм вылӧ федеральнӧй сьӧмкудйысь сетӧм субвенцияясӧн окталуна вӧдитчӧм, а сідзжӧ олӧмӧ пӧртысь власьт федеральнӧй органӧ, кутшӧм кывкутӧ Ставроссияса видз-му овмӧс перепись нуӧдӧм вӧсна, уджмогъяс збыльмӧдӧм йылысь, та лыдын сетӧм субвенцияяс видзӧм йылысь, отчётносьт урчитӧм формаын ас кадӧ сетӧм;

3) збыльмӧдӧ инӧдъяс да уджмогъяс, кутшӧмъяс ӧткодьӧсь олӧмӧ пӧртысь власьт федеральнӧй органъяслӧн инӧдъяскӧд да уджмогъяскӧд, мыйясӧс урчитӧма "Ставроссияса видз-му овмӧс перепись йылысь" Федеральнӧй оланпасӧн.
4 статья
1. Коми Республикаса Веськӧдлан котыр меставывса асвеськӧдлан органъясӧн канму уджмогъяс збыльмӧдігӧн вермӧ:

1) йӧзӧдны сетӧм канму уджмогъяс збыльмӧдан юалӧмъяс кузя нормативнӧй инӧда актъяс, кутшӧмъясӧс быть колӧ збыльмӧдны меставывса асвеськӧдлан органъяслы, видзӧдны найӧс збыльмӧдӧм бӧрся, а сідзжӧ видзӧдны найӧс збыльмӧдӧм вылӧ сетӧм сьӧм видзӧм бӧрся; 

2) корны да босьтны меставывса асвеськӧдлан органъяссянь канму уджмогъяс збыльмӧдӧм да Коми Республикаса республиканскӧй сьӧмкудйысь сьӧм торъя мог вылӧ видзӧм йылысь отчётъяс, кутшӧмӧс урчитӧма Коми Республикаын муниципальнӧй районъяслӧн (кар кытшъяслӧн) муниципальнӧй юкӧнъясса сьӧмкудъясӧ субвенцияясӧн, мыйясӧс урчитӧма канму уджмогъяс збыльмӧдӧм вылӧ.

2. Коми Республикаса Веськӧдлан котырлы меставывса асвеськӧдлан органъясӧн канму уджмогъяс збыльмӧдігӧн колӧ:

1) збыльмӧдны канму уджмогъяс сьӧмӧн могмӧдӧмсӧ Коми Республикаса республиканскӧй сьӧмкудйысь сьӧм тшӧт весьтӧ, кутшӧмӧс урчитӧма Коми Республикаын муниципальнӧй районъяслӧн (кар кытшъяслӧн) муниципальнӧй юкӧнъясса сьӧмкудъясӧ субвенцияясӧн, мыйясӧс урчитӧма канму уджмогъяс збыльмӧдӧм вылӧ; 

2) видзӧдны тайӧ могъяс вылӧ Коми Республикаса республиканскӧй сьӧмкудйысь сетӧм сьӧм торъя могъяс вылӧ видзӧм бӧрся, кутшӧмӧс урчитӧма Коми Республикаын муниципальнӧй районъяслӧн (кар кытшъяслӧн) муниципальнӧй юкӧнъясса сьӧмкудъясӧ субвенцияясӧн, мыйясӧс урчитӧма канму уджмогъяс збыльмӧдӧм вылӧ. 

3. Коми Республикаса Веськӧдлан котырлӧн инӧдъяс да уджмогъяс, кутшӧмъясӧс урчитӧма тайӧ статьяса 1 да 2 юкӧнъясын, збыльмӧдсьӧны Коми Республикаса Веськӧдлан котырӧн ас кежысь либӧ сыӧн уполномочитӧм Коми Республикаса олӧмӧ пӧртысь власьт органӧн.
5 статья
1. Меставывса асвеськӧдлан органъясӧн канму уджмогъяс збыльмӧдӧм вылӧ рӧскод сьӧмӧн могмӧдсьӧ Коми Республикаса республиканскӧй сьӧмкудйысь сьӧм тшӧт весьтӧ, кутшӧм урчитсьӧ Коми Республикаын муниципальнӧй районъяслӧн (кар кытшъяслӧн) муниципальнӧй юкӧнъясса сьӧмкудъясӧ субвенцияясӧн (водзӧ – субвенцияяс).

2. Субвенцияяс юклӧны Ставроссияса видз-му овмӧс перепись дасьтӧм да нуӧдӧм кузя канму уджмогъяс збыльмӧдӧм вылӧ Коми Республикаын муниципальнӧй районъяслӧн (кар кытшъяслӧн) муниципальнӧй юкӧнъясса сьӧмкудъясӧ Коми Республикаса республиканскӧй сьӧмкудйысь сетан субвенцияяслысь ӧтувъя мында урчитӧм вылӧ норматив арталан методика серти тайӧ Оланпас дорӧ содтӧдын индӧм серти.

3. Материальнӧй средствояс лыддьӧг, кутшӧмъясӧс колӧ сетны вӧдитчӧмӧ да (либӧ) веськӧдлӧмӧ либӧ муниципальнӧй эмбурӧ, мый колӧ меставывса асвеськӧдлан органъясӧн канму уджмогъяс збыльмӧдӧм вылӧ, урчитсьӧ Коми Республикаса Веськӧдлан котырӧн либӧ сыӧн уполномочитӧм Коми Республикаса олӧмӧ пӧртысь власьт органӧн.

6 статья
1. Субвенцияяссӧ индӧма торъя мог вылӧ да найӧс оз позь видзны мукӧд мог вылӧ.

2. Сэк, кор субвенцияяссӧ видзӧма абу торъя мог вылӧ, субвенцияяссӧ колӧ быть бергӧдны Коми Республикаса республиканскӧй сьӧмкудйӧ.

3. Меставывса асвеськӧдлан органъяс, кутшӧмъяс збыльмӧдӧны канму уджмогъяс, сетӧны Коми Республикаса сьӧм овмӧс министерствоӧ канму уджмогъяс збыльмӧдӧмкӧд йитчӧм рӧскод серти канму уджмогъяс збыльмӧдӧм йылысь отчётъяс форма серти да кадколастӧ, мый юӧртӧма Коми Республикаса сьӧм овмӧс министерство. 
7 статья
Меставывса асвеськӧдлан органъясӧн канму уджмогъяс збыльмӧдӧм бӧрся видзӧдӧ Коми Республикаса сьӧм овмӧс министерство, кутшӧм:

1) корӧ меставывса асвеськӧдлан органлысь да босьтӧ колана документъяс, а сідзжӧ мукӧд юӧр, кутшӧм йитчӧма канму уджмогъяс збыльмӧдӧмкӧд;

2) кывзӧ меставывса асвеськӧдлан органъясса чина йӧзӧс канму уджмогъяс збыльмӧдӧм йылысь да сетӧ налы лӧсялана вӧзйӧмъяс найӧс збыльмӧдӧм серти;

3) видлалӧ аслас компетенцияын меставывса асвеськӧдлан органъясӧн канму уджмогъяс збыльмӧдан юалӧмъяс кузя гражданалысь да организацияяслысь шыӧдчӧмъяссӧ да корӧмъяссӧ;

4) нуӧдӧ меставывса асвеськӧдлан органъясӧн канму уджмогъяс збыльмӧдӧм кузя комплекснӧй да бӧрйӧмӧн прӧверкаяс, кутшӧмъяслӧн бӧртасъяс серти вермӧ сетны аддзӧм торкалӧмъяс бырӧдӧм кузя гижӧда предписаниеяс, кутшӧмъясӧс колӧ быть збыльмӧдны меставывса асвеськӧдлан органъяслы да меставывса асвеськӧдлан чина йӧзлы.

8 статья
1. Канму уджмогъяссӧ сетӧны меставывса асвеськӧдлан органъяслы 2016 во кежлӧ.

2. Канму уджмогъяссӧ вермасны дугӧдны сэк, кор найӧс меставывса асвеськӧдлан органъяс оз збыльмӧдны либӧ оз колана ногӧн збыльмӧдны либӧ кор сетӧм субвенцияяссӧ видзӧма абу торъя мог вылӧ.

3. Канму уджмогъясыс дугӧдсьӧны Коми Республикаса оланпас подув вылын.
9 статья
1. Тайӧ Оланпасыс вынсялӧ 2016 во тӧвшӧр тӧлысь 1 лунсянь.

2. Коми Республикаса Веськӧдлан котырлы примитны тайӧ Оланпассӧ збыльмӧдысь нормативнӧй инӧда актъяс.

Коми Республикаса Юралысьлысь 

могъяс недыр олӧмӧ пӧртысь 



 
   С.А. Гапликов

Сыктывкар

2015 вося вӧльгым тӧлысь 2 лун

80-РЗ №
"Коми Республикаын муниципальнӧй районъяслӧн (кар кытшъяслӧн) муниципальнӧй юкӧнъясса меставывса асвеськӧдлан органъяслы Ставроссияса видз-му овмӧс перепись дасьтӧм да нуӧдӧм серти канму уджмогъяс сетӧм йылысь"

Коми Республикаса Оланпас дорӧ

Содтӧд

Ставроссияса видз-му овмӧс перепись дасьтӧм да нуӧдӧм кузя канму уджмогъяс збыльмӧдӧм вылӧ Коми Республикаын муниципальнӧй районъяслӧн (кар кытшъяслӧн) муниципальнӧй юкӧнъясса сьӧмкудъясӧ Коми Республикаса республиканскӧй сьӧмкудйысь сетан субвенцияяслысь ӧтувъя мында урчитӧм вылӧ норматив арталан

МЕТОДИКА
1. Коми Республикаса республиканскӧй сьӧмкудйысь Коми Республикаын муниципальнӧй районъяслӧн (кар кытшъяслӧн) муниципальнӧй юкӧнъясса муниципальнӧй юкӧнъяслӧн сьӧмкудъясӧ субвенцияяс (водзӧ – субвенцияяс) мӧдӧдсьӧны Коми Республикаын муниципальнӧй районъяслӧн (кар кытшъяслӧн) меставывса асвеськӧдлан органъясӧн 2016 вося Ставроссияса видз-му овмӧс перепись дасьтӧм да нуӧдӧм кузя канму уджмогъяс збыльмӧдӧм вылӧ (водзӧ – канму уджмогъяс).

2. Субвенциялӧн ӧтувъя мындаыс артавсьӧ субвенция серти, кутшӧмӧс урчитӧма "2016 во вылӧ да 2017 да 2018 воясся планӧвӧй кадколаст кежлӧ Коми Республикаса республиканскӧй сьӧмкуд йылысь" Коми Республикаса Оланпасӧн, татшӧм формула серти:

Рсуб = SUM Робщ,

кӧні:

Рсуб – субвенцияяслӧн ӧтувъя мында;

Робщ – субсидия мында, кутшӧм сетсьӧ і муниципальнӧй районса (кар кытшса) сьӧмкудйӧ канму уджмогъяс збыльмӧдӧм вылӧ.

Робщ артавсьӧ татшӧм формула серти:

Робщ = Кп × Нч,

кӧні:

Кп – і муниципальнӧй районса (кар кытшса) перепись нуӧдӧм вылӧ корӧм персоналлӧн (переписчикъяслӧн, инструкторъяслӧн) лыд, морт;

Нч – ӧтувъя могмӧдан норматив 1 морт вылӧ арталӧмӧн, сюрс шайт.

3. І муниципальнӧй районса (кар кытшса) перепись нуӧдӧм вылӧ корӧм персоналлӧн (переписчикъяслӧн, инструкторъяслӧн) лыдыс (Кп) артавсьӧ татшӧм формула серти:

Кп = Кп1 + Ки,

кӧні:

Кп1 – і муниципальнӧй районса (кар кытшса) корӧм переписчикъяслӧн лыд, морт;

Ки – і муниципальнӧй районса (кар кытшса) корӧм инструкторъяслӧн лыд, морт.

4. І муниципальнӧй районса (кар кытшса) корӧм переписчикъяслӧн лыдыс (Кп1) артавсьӧ татшӧм формула серти:

Кп1 = Коб/Нн,

кӧні:

Коб – і муниципальнӧй районса (кар кытшса) перепись объектъяслӧн лыд, единица;

Нн – 1 переписчик вылӧ уджалан сьӧкта норма, 1 переписчик вылӧ перепись объектъяслӧн лыд перепись кадколаст чӧжӧн.

5. І муниципальнӧй районса (кар кытшса) корӧм инструкторъяслӧн лыд (Ки) артавсьӧ татшӧм формула серти:

Ки = Кп1/Нн,

кӧні Нн – 1 инструктор вылӧ уджалан сьӧкта норма, 1 инструктор вылӧ корӧм переписчикъяслӧн лыд.

6. 1 морт вылӧ ӧтувъя могмӧдан норматив (Нч) артавсьӧ татшӧм формула серти:

Нч = Ач + Оч + Тч + Сч,

кӧні:

Ач – перепись объектъяс йылысь тӧдмӧгъяс чукӧртысь йӧзлӧн велӧдчӧм да уджалӧм, переписнӧй листъяс да мукӧд перепись документ видзӧм вылӧ лӧсялана жыр (водзӧ – жыр) кӧртымалан норматив, 1 морт вылӧ арталӧмӧн, сюрс шайт;

Оч – жыр видзан норматив 1 морт вылӧ арталӧмӧн, сюрс шайт;

Тч – транспорт средство сетан норматив 1 морт вылӧ арталӧмӧн, сюрс шайт;

Сч – связь услугаяс могмӧдан норматив 1 морт вылӧ арталӧмӧн, сюрс шайт.

7. Жыр кӧртымалан норматив 1 морт вылӧ арталӧмӧн (Ач) артавсьӧ татшӧм формула серти:

Ач = Сб × П × Вп,

кӧні:

Сб – кӧртымалан дон мында (та лыдын вӧдитчан рӧскод) жырлӧн 1 кв. метрысь, сюрс шайт тӧлысьнас;

П – норматив, кутшӧм урчитӧ 1 морт вылӧ уджалан места лӧсьӧдӧм могысь жырлысь площадьсӧ, кв. метр;

Вп – норматив, кутшӧм урчитӧ 1 морт вылӧ уджалан места лӧсьӧдӧм могысь жыр кӧртымалан кадколаст, тӧлысь.

8. Жыр видзан норматив 1 морт вылӧ арталӧмӧн (Оч) артавсьӧ татшӧм формула серти:

Оч = Сохр × Вохр,

кӧні:

Сохр – норматив, кутшӧм урчитӧ жыр видзӧмсӧ могмӧдан дон, 1 морт вылӧ арталӧмӧн (сэк, кор жырсӧ оз видзӧдны), сюрс шайт тӧлысьнас;

Вохр – норматив, кутшӧм урчитӧ жыр видзан кадколастсӧ, тӧлысь.

9. Транспорт средство сетан норматив 1 морт вылӧ арталӧмӧн (Тч) артавсьӧ татшӧм формула серти:

Тч = Стр × Втр,

кӧні:

Стр – норматив, кутшӧм урчитӧ транспорт средство сетӧмысь дон мындасӧ суткиысь, сюрс шайт суткиысь;

Втр – норматив, кутшӧм урчитӧ транспорт средство сетан кадколаст, сутки.

10. Связь услугаясӧн могмӧдан норматив 1 морт вылӧ арталӧмӧн (Сч) артавсьӧ татшӧм формула серти:

Сч = Сев × Всв,

кӧні:

Сев – норматив, кутшӧм урчитӧ связь услугаясӧн могмӧдан дон мында суткиысь, сюрс шайт;

Всв – норматив, кутшӧм урчитӧ связь услугаясӧн могмӧдан кадколаст, сутки.

11. Тайӧ Методикаын вӧдитчӧны нормативъясӧн, кутшӧмъясӧс урчитӧма Канму статистика нуӧдысь федеральнӧй службаӧн.
Кожевина 13110 пас
